Коми Республикаса Веськӧдлан котыр да  «Русвьетпетро» мусир компания сёрнитчисны дінмулысь социальнӧй да коммунальнӧй юкӧнъяс выльмӧдӧм вылӧ  20,5 миллионысь унджык  шайт сетӧм йылысь 

Татшӧм кывкӧртӧд вӧчӧма Коми Республикаса Веськӧдлан котыр да  «Русвьетпетро» Ӧтувъя Компания» костын 2014 во вылӧ ёртасьӧм йылысь артмӧдчӧмын. Тайӧ документъяссӧ талун Сыктывкарын кырымалісны дінмуса юрнуӧдысь Вячеслав Гайзер да компанияса медыджыд   директор  Валерий Клинчев.

«Миянлы зэв тӧдчана, мый республика мутасын асланыд уджын кутанныд социально-экономическӧй уджъёртасьӧм дорӧ кыдзи муниципальнӧй тшупӧдын, сідзи и дінму тшупӧдын зэв вылын стандарт да бур матыстчан ног. Йӧзыс видзӧдӧны сы бӧрся, кыдзи ведитӧ асьсӧ ыджыд бизнесыс республикаын, ёна-ӧ гӧгӧрвоӧ сійӧ ассьыс социальнӧй кывкутӧмсӧ да тӧдчанлунсӧ.  И сійӧ, мый ті кутчысянныд тайӧ матыстчан ногас — медся тӧдчанатор», - пасйис Вячеслав Гайзер.

«Компания учредитысьяс нимсянь кӧсъя аттьӧавны Тіянӧс сійӧ эсканлунсьыс, кутшӧм эм миян дорӧ Коми Республикаын. Кута лача, мый миян ёртасьӧмыс и водзӧ тадзи жӧ лоас», - асладорсяньыс тӧдчӧдіс  В.Клинчев.

Артмӧдчӧм серти унджык сьӧмыс - 17 миллион 570 сюрс шайт лоӧ сетӧма Мылдін, Кулӧмдін, Кӧрткерӧс, Луздор, Сыктывдін, Емдін, Удора районъясса да Сыктывкарса велӧдан учреждениеяслы дас школьнӧй автобус ньӧбӧм вылӧ. Таысь кындзи, 3 миллион шайт лоӧ сетӧма проектно-сметнӧй документация лӧсьӧдӧм вылӧ, медым выльмӧдны  «Усинск» КК МЮ Колва сиктын ортсыса шоныд сетьяс да ортсыса ва провод сетьяс. Сьӧмсӧ артыштӧма сетны кык пӧрйӧ ӧтмындаӧн тавося кӧч тӧлысь 30 лунӧдз да  йирым тӧлысь 15 лунӧдз.
